
作者简介

张恨水（1895-1967），原名心远，恨水是笔名。
张恨水是著名章回小说家，也是鸳鸯蝴蝶派代表作家。
被尊称为现代文学史上的“章回小说大家”和“通俗文学大师”第一人。
在中国现代文学史上，张恨水无疑是最多产的作家之一，在他五十几年的写作生涯中，共完成作品不
下三千万言，中长篇小说达一百一十部以上，堪称著作等身。

章节摘录

版权页：   山窗小品 短案 所居在一深谷中，面山而为窗。
窗下列短案，笔砚图书，杂乱堆案上。
堆左右各一，积尺许，是平坦之地已有限。
顾笔者好茶，案头必有茗碗。
笔者好画，案头又必有颜料杯。
笔者虽已戒绝纸烟，报社主人怜其粮断而文思将穷，不时又馈以烟，于是案头亦必有烟盒与火柴。
笔者患远视，写字必架镜，故案头常有镜盒。
且邮差来，辄隔窗投书，或有挂号信，必须盖章，求其便利，而图章印盒亦置案头。
此案头是何景况，乃可想象，而笔者终年伏案，亦复安之若素焉。
回忆儿时好洁，非窗明几净，焚香扫地，不耐读书，实太做作。
且曩时居燕都，于花木扶疏之院宇中住十余年，书斋参酌今古，案长六七尺，覆以漆布，白质而绿章
。
案上除花瓶坛炉外，惟檀架古砚一，御瓷笔筒一，碧蓝水盂一，他物各有安置之所，非取用不拦入案
上。
今日面对蜂窠，身居鸟巢，殆报应也。
 未入乡时，曾于破货摊上，以法币三角，购得烧料之浅紫小花瓶一。
瓶未遭何不幸，随余五年于兹。
在乡采得野花，常纳水于瓶，供之笔砚丛中。
花有时得娇艳者，在绿叶油油中，若作浅笑。
余掷笔小思，每为之相对粲然。
初未计花笑余案之杂乱，抑笑主人之犹能风雅也。
此为短案上之最有情意者，故特笔记之。
 笔者按：校阅此稿日，隔时又一易裘葛。
瓶为小女碎，已数月矣，为之惘然。
 涸溪 窗前有小廊，面溪而立。
顾非山洪陡发，溪中终年不见水，名为溪，实非溪也。
溪岸在茅檐下，有花草数十株。
隔岸则为人家菜圃，立竹一丛。
花竹夹峙下，涸溪中乱草丛生，深可二三尺。
春日购鸡雏七八头以娱稚女。
雏渐大，女不复爱之。
家人又厌其随处遗矢，驱之入溪，与二三大鸡伍。
雏得之，乃大乐，日钻营草丛石隙，以觅小虫。
当其未至涸溪时，山雕常盘旋空际，其欲逐逐，攫之，一如其觅小虫然。
家人未防，尝失其二。
彼既入溪，雕来，闻大鸡咕咕呼警报，即潜伏草根，使雕无可下箸处，在雏，钢骨水泥之防空洞不啻
也。
 涸溪之情景如此，故主人邻溪而不常得溪之乐。
惟夏日暴雨，山洪挟泥沙以俱下，溪中水忽盛至。
窗左，溪中倾丈许，巨石嵯峨横卧之。
水狂奔而来，至此又突作势下注。
但见黄波翻涌，如千百条蛟蛇下饮溪底，争前恐后。
而其淙淙铮铮，又如海面遥闻炮战。
若值雷雨大作，水声，雨声，雷声，混而为一，则茅屋在山摇地动中矣。
有时夜半在枕上，突闻户外万马奔腾，疑暴风雨来，即惊起，启户视之。

实则两山黑影巍巍，平静无事。
仰观天空，两三星点，在黑云中闪烁作光。
察声所在，在涸溪中，盖前山大雨，山洪自上游来也。
一年约得此景可一二回云。

编辑推荐

《民国大师经典书系:烟雨纷繁,负你一世红颜》编辑推荐：装帧精美的典藏书籍，这是一套民国大师
经典书系，收录数十位风格各异的民国大师的经典作品；民国大师们都有着非凡的经历与成就，令人
敬仰，引人好奇；读者能从这套书中看到民国精英们的生活，领略民国时期的独特韵味。

